
Sámediggeláhkadoaibmagoddi, man riekteministeriija kansliijahoavda Pekka Timonen
jođihii, guđii 11.5.2021 smiehttámušas. Suoma Sámediggi ja ráđđehusbellodagat besse
evttohit seamma olu lahttuid doaibmagoddái. Doaibmagoddi evttoha girjet sámediggeláhkii
eamiálbmoga iešmearrideami doahpaga. Láhkii boađašivčče nuppástusat, mat čuvvot ON
olmmošriektekomitea Supmii guoskki čovdosiid, ja mat gusket Suoma Sámedikki
válgalogahallama čohkkema vuođuštusaid ja meannudanvuogi. Friija, dihtui vuođđudeaddji
ovdamiehtama prinsihpa ollašuvvan, mii boahtá ON eamiálbmotrivttiid julggáštusas,
nannejuvvošii. Doaibmagotti smiehttámuš lea almmustahttojuvvon suomagillii, ja
evttohuvvon láhkateavsttat maiddái nuortalaš-, anáraš- ja davvisámegillii sihke ruoŧagillii.

Álbmogiidgaskasaš árvvoštallanseminára 2.9.2021 váldogiella lea eaŋgasgiella. Seminárii
almmuhan olbmuide sáddejuvvojit eaŋgasgiel jorgalusat doaibmagotti evttohusain dađi
mielde go dat gárvánit. Seminára veaigečoahkkimat dahje oassi dain soitet leat suomagillii
oassálasttiid dárbbuid ja válljejumiid mielde.

Áššedovdiseminára ulbmilin lea fállat álbmogiidgaskasaš, suopmelaš ja sámi áššedovdiide
vejolašvuođa árvvoštallat doaibmagotti evttohusaid ja ságastallat dain. Buohkaide earáidege
dorvvastuvvo vejolašvuohta buktit ovdan iežas oainnuid dahje gažaldagaid áššis friija.
Dáhpáhus dollojuvvo Lappi universitehta juridihka dieđágottis ja lágiduvvo ovttasdoaimmas
riekteministeriijain ja Suoma Sámedikkiin. Lágideaddjin lea Lappi universitehta
eamiálbmotrievtti oasseáigásaš professor Martin Scheinin, guhte lei maid evttohusa
válmmaštallan doaibmagotti lahttu.

Dáhpáhus lágiduvvo hybridahámis nu, ahte hállit ja eará oassálasttit sáhttet searvat
seminárii jogo báikki alde dahje videooktavuođa bokte gáiddusin.

Seminárabeaivvi prográmma (buot áiggit Suoma geasseáiggis, GMT+3)

10.00 ČOAHKKIN 1: Áššedovdiseminára rahpan

Soili Nysten-Haarala, Lappi universitehta juridihka dieđágotti dekána
Anna-Maja Henriksson (dahje su ovddasteaddji), riekteministtar
Tuomas Aslak Juuso, Suoma Sámedikki sátnejođiheaddji

Pirita Näkkäläjärvi, Suoma Sámedikki ja sámediggeláhkadoaibmagotti lahttu, doaibmá
seminárabeaivvi láidesteaddjin.

Professor Martin Scheinin: Doaibmagotti evttohusaid ovdanbuktin ja árvvoštallan daid
oktiiheivemis álbmogiidgaskasaš rivttiin ja Suoma vuođđolágain – dahje oktiiheivema
váilumis

11.15 Káffeboddu

11.30 ČOAHKKIN 2: Álbmogiidgaskasaš áššedovdiid sáhkavuorut

Professor Megan Davis (Sydney): Árvvoštallan ON olmmošriekteráđi eamiálbmotrivttiid
áššedovdimekanismma lahttu geahččanguovllus
Martin Ölz (ILO): Maid ILO eamiálbmotsoahpamuša (169) 1 artikla dárkkuha?
Professor Photini Pazartzis (ON olmmošriektekomitea sátnejođiheaddji): ON
olmmošriektekomitea oaidnu siviila- ja politihkálaš rivttiid guoski soahpamuša vuodul
Direktevra Morten Kjaerum (ON nállevealaheami vuostásaš komitea lahttu 2002–2008): ON
nállevealaheami vuostásaš komitea (CERD) lahkonanvuohki
Rektor Laila Susanne Vars (Guovdageaidnu): Sámi álbmoga lahttovuohta Norgga beale dili
geahččanguovllus
Professor Mattias Åhrén (Romsa): Sámi álbmoga lahttovuohta Ruoŧa beale dili
geahččanguovllus
Anne Nuorgam: ON eamiálbmotáššiid bissovaš foruma ja friija, dihtui vuođđudeaddji
ovdamiehtama prinsihpa

13.45 Boradanboddu

15.00 ČOAHKKIN 3: Suopmelaš áššedovdiid ja suopmelaš dahje sámepolitihkkáriid
sáhkavuorut (dát čoahkkin sáhttá lea ollásit dahje oasil suomagillii)
Professor Tuomas Ojanen (Helsset): Doaibmagotti evttohusat Suoma vuođđolága
geahččanguovllus
Yrsa Nyman, riekteministeriija ráđđádalli virgeolmmoš: Čoahkkáigeassu 6.8.2021 nohkan
cealkináiggi máhcahagas
Professor Veli-Pekka Lehtola (Oulu): Sámi álbmoga identitehta ja lahttovuohta sámiid dábiid
ja árbevieruid mielde
Sámediggeláhkadoaibmagotti lahttuid, Lappi riikkabeaiáirasiid ja Suoma Sámedikki lahttuid
sáhkavuorut

16.30 Káffeboddu

16.45 ČOAHKKIN 4: Rabas ságastallan ja dilálašvuođa loahpaheapmi
Oainnut, gažaldagat ja vástádusat
Dáhpáhus nohká maŋimustá dbm 18.00 riekteministeriija ja Suoma Sámedikki
ovddasteddjiid loahpahansáhkavuoruide

Almmuheapmi: Buohkat geat leat beroštuvvan, leat buresboahtán almmuhit iežaset mielde
23.6. rájes ja maŋimustá 15.8. sleađgapoasttain čujuhussii mpiira@ulapland.fi. Sidjiide, geat
leat almmuhan iežaset, sáddejuvvojit ovdamateriálat ja geavatlaš rávvagat. Almmuheami
oktavuođas galgá addit olbmo nama, šleađgapoastačujuhusa ja álgodieđu, áigugo
oassálastit báikki alde vai videooktavuođa bokte.


